Քաղաքացիները ՊԳԿ վարչության պետին են դիմում հիմնականում իրենց զբաղեցրած տարածքները սեփականաշնորհելու հարցերով:

Ուրբաթը ՊԳԿ-ում քաղաքացիների ընդունելության օր է. յուրաքանչյուր ամսվա առաջին և երկրորդ ուրբաթ օրերի  աշխատանքային վերջին 2 ժամերին  նրանց ընդունում են ՊԳԿ վարչության պետի տեղակալները, երրորդ ուրբաթ՝ աշխատակազմի ղեկավարը, իսկ ամսվա վերջին ուրբաթ օրը քաղաքացիները ընդունելության են գալիս վարչության պետի մոտ:

Ամփոփելով  արդյունքները, փաստում ենք, որ 2011թ. երկրորդ կիսամյակում ՊԳԿ վարչության պաշտոնատար անձանց մոտ ընդունելության են եկել տասնյակ քաղաքացիներ՝ ամենատարբեր հարցերով, որոնց թվում գերակշռող են եղել իրենց կողմից զբաղեցված տարածքները սեփականաշնորհելու հարցերը: Մասնավորապես,  վարչության պետ Արման Սահակյանին են դիմել մոտ 20 քաղաքացիներ՝ Երևանից և մարզերից, հիմնականում՝ իրենց կողմից զբաղեցված հանրակացարանները սեփականաշնորհելու հարցերով: Վարչության պետը քաղաքացիներին է ներկայացրել սեփականաշնորհման կարգը, նրանց վստահեցրել, որ օրենքի շրջանակում նրանց խնդիրները կկարգավորվեն և այդ նպատակով հանձնարարականներ է տվել վարչության համապատասխան ստորաբաժանումներին, որպեսզի ընդառաջեն քաղաքացիներին և առանց ավելորդ քաշքշուկների կարգավորվեն նրանց խնդիրները: Իդեպ, վարչությունում շատ խիստ է դրված հարցը,որպեսզի  հանրակացարանային տարածքները սեփականաշնորհվեն  կամ նվիրատվությամբ հատկացվեն  առաջնահերթ այնտեղ ապրող ընտանիքներին: 

Ընդունելության առումով ռեկորդային է եղել նոյեմբերը /7 քաղաքացի/, իսկ օգոստոսին ոչ մեկը վարչության պետի մոտ ընդունելության չի եկել:
